Deklaratë e privatësisë nga EULEX KOSOVA
për qëllime të 
Përpunimit të të dhënave personale në lidhje me masat e jashtëzakonshme ri rezultat i emergjencës  me COVID-19
nga ana e misionit të bashkimit evropian për sundim të ligjit në kosovë 
(EULEX KOSOVa)
	1. HYRJE

	Mbrojta e privatësisë suaj, që përfshinë të dhënat tuaja personale, është tejet e rëndësishme për Bashkimin Evropian dhe Misionin e PPSM të Bashkimit Evropian për Sundim të Ligjit në Kosovë (më tej në tekst “EULEX KOSOVA”). Me rastin e përpunimit të të dhënave personale ne pasqyrojmë dispozitat e Kartës për të Drejtat themelore të Bashkimit Evropian, dhe në veçanti dispozitat e nenit 8 të saj. Kjo deklaratë e privatësisë shpjegon mënyrën e përpunimit të të dhënave tuaja nga EULEX KOSOVA për qëllimin për të cilin ato mblidhen dhe të drejtat tuaja si subjekt i të dhënave. 
Të dhënat tuaja personale përpunohen në pajtim me parimet dhe dispozitat e përcaktuara në legjislacionin përkatës për mbrojtjen e të dhënave, që përfshinë Rregulloren (BE) 2018/1725 të Parlamentit Evropian dhe të Këshillit të datës 23 tetor 2018 për mbrojtjen e personave fizikë në lidhje me përpunimin e të dhënave personale nga ana e institucioneve, organeve, zyrave dhe agjencive të Bashkimit Evropian dhe për lëvizjen e lirë të këtyre të dhënave, dhe shfuqizimin e rregullores (KE) nr. 45/2001 dhe vendimit nr. 1247/2002/EC që nga data 11 dhjetor 2018, e përafruar me dispozitat e rregullores së përgjithshme për mbrojtjen e të dhënave (BE) 2016/679 dhe në pajtim me udhëzimin CivOpsCdr 12-2018 dhe Procedurën Standarde të Operimit (PSO) të Eulex Kosova për mbrojtjen e të dhënave personale. 

Misioni ka për synim që mbrojtja e të dhënave të bëhet në pajtueshmëri të plotë me standardet e përcaktuara në kornizën e re juridike përmes përdorimit të instrumenteve fleksibile miqësore për privatësinë me mbrojtje të duhura. Të gjitha të dhënat e natyrës personale – përkatësisht të dhënat që mund të ju identifikojnë në mënyrë të drejtpërdrejtë apo të tërthortë – do të trajtohen në mënyrë të drejtë dhe të ligjshme me kujdesin e nevojshëm.



	2. QËLLIMI I OPERACIONIT TË PËRPUNIMIT

	Qëllimi i përgjithshëm i aktiviteteve të mbuluara në këtë regjistër është përputhshmëria me kriteret e shëndetit publik gjatë situatës emergjente, mbrojtja e tërë stafit të EULEX Kosova dhe të palëve të treta përmes kufizimit dhe parandalimit të përhapjes së COVID-19.

Për këtë qëllim, të dhënat shtesë, duke i përfshirë të dhënat mjekësore, merren dhe mbahen. Të dhënat shëndetësore parimisht merren dhe mbahen nga këshilltari (këshilltarët) mjekësor të EULEX Kosova dhe në raste të veçanta mund të koordinohen me EULEX SDCD ose Taskforcën CPCC COVID-19. Të dhënat në lidhje me udhëtimet merren për qëllim të përmbushjes së kritereve të izolimit të cilat shqiptohen nga shteti nikoqir dhe/apo nga Njësia mjekësore e EULEX Kosova, përveç aranzhimit të evakuimeve mjekësore në lidhje me COVID -19. Në rastet kur zbatohen procedurat standarde të EULEX Kosova dhe të dhëna shtesë nuk merren apo përpunohen, dokumentacioni që evidenton aktivitetet e përpunimit të të dhënave dhe deklaratat e tyre të ndërlidhura të privatësisë zbatohet në tërësi.

 

	3. TË DHËNAT E PËRPUNUARA

	Për përmbushjen e qëllimeve të përcaktuara, nevojiten të kryhen disa veprimtari të përpunimit të të dhënave:

1. Përpunimi i të dhënave shtesë, përfshirë i të dhënave në lidhje me shëndetin për qëllime të mbrojtjes së shëndetit publik dhe njoftimit të stafit dhe individëve të tjerë.

Në rast se identifikohen individë të infektuar apo persona në rrezik, merren të dhënat personale që përfshijnë edhe të dhënat shëndetësore. Stafi konsultohet me këshilltarin (këshilltarët) mjekësor të EULEX Kosova në rast të vërtetimit të infektimit apo dyshimit për infektim. Këtyre individëve mund t’iu kërkohet që të qëndrojnë në izolim sipas kërkesave nga shteti nikoqir dhe/apo këshilltari mjekësor i EULEX Kosova dhe për dhënien e identitetit të personave të tjerë me të cilët ata kanë qenë në kontakt. Personat e identifikuar gjurmohen dhe njoftohen me rregull. 
Zbulimi i emrit të personit të infektuar apo të dyshuar si i infektuar duhet të shmanget. Në pajtim me parimin për minimalizimin e të dhënave, stafi dhe individët e tjerë që janë identifikiuar si kontakte të afërta të individit të infektuar, deri n] masën e mundshme, duhet të marrin vetëm informata të “de-personalizuara". 

Sipas udhëzimeve të Komandatit të Operacioneve Civile, informatat mjekësore shtesë mund të merren dhe të mbahen rreth stafit që bëjnë pjesë në grupin e stafit të rrezikuar. Qëllimi i këtyre informatave është mbrojtja e stafit që identifikohen si më të rrezikuar nga sëmundshmëria e rëndë në rast se infektohen. Stafit i cili identifikohet si i rrezikuar mund t’i kërkohen informata shtesë rreth gjendjes së tyre shëndetësore ose ekzaminime mjekësore shtesë. Këto informata i barten ekskluzivisht këshilltarit (këshilltarëve) mjekësor të EULEX Kosova. Zbulimi i emrit të personit që bën pjesë nën kategorinë e stafit të rrezikuar duhet të shmanget. Emrat e stafit të rrezikuar mund t’iu zbulohen vetëm njësive që mund të kenë nevojë të ndërmarrin veprime të veçanta në lidhje me statusin e rrezikshmërisë, si SDCD, HR, CPCC Korona Task Force dhe të tjerë.

Të dhëna adekuate por të kufizuara relevante vetëm për qëllimin e caktuar mund të transferohen tek taskforca CPCC COVID-19 Taskforce, spitalet e vendit apo autoritetet nacionale, sipas nevojës. 

2. Ruajtja e të dhënave specifike në lidhje me COVID-19
Të dhëna specifike për masat emergjente dhe përcjelljen e rasteve të infektimit dhe dyshimeve për infektime dhe informatat rreth stafit të rrezikuar duhet të ruhen në skedarë të siguruar për qëllimin eksplicit të mbrojtjes së shëndetit.

3. Kontrolli i qasjes për stafin dhe vizitorët në selinë qendrore
Gjatë periudhës së emergjencës, qasja në selinë qendrore është e kufizuar vetëm për një kategori të caktuar të stafit varësisht nga nevojat për vazhdimësinë e punës. Hyrja në objekte gjatë periudhave të izolimit nuk është e rregulluar në mënyrë rigoroze. 
Vizitorëve nuk i lejohet qasja në selinë kryesore pa kaluar nëpër kontroll të sigurisë. Në rast se vizitorëve iu lejohet qasja në selinë kryesore, EULEX Kosova do të kërkoj informata rreth ndonjë simptomi të mundshëm të ngjashëm me gripin. Këto informata nuk do të mbledhen për përpunime të mëtejme. Vetëm për qëllime të kontrollit të qasjes, përpunohen vetëm të të dhënat personale standarde për hyrje në objekte (emri, numri i ID/Pasaportës, etj.).

4. Koordinimi i riatdhesimit, evakuimit emergjent, kthimit vullnetar dhe lehtësimit të programit “të rotacionit” për qëllim të kthimit në BE
Për të ndihmuar koordinimin efektiv në rastet e riatdhesimit, evakuimit emergjent dhe kthimit vullnetar ose për të lehtësuar një program "rotacioni" për qëllimet e kthimit në BE, përpunimi specifik i të dhënave kryhet duke marrë informacion dhe duke krijuar një listë të konsoliduar të pjesëtarëve të stafit që dalin nga vendi nikoqir apo hyjnë në të. Të dhënat personale shtesë mund të mblidhen nga Njësia mjekësore e EULEX Kosova si dhe Departamenti i burimeve njerëzore të EULEX-it për të lehtësuar aranzhimet e udhëtimit.

Përpunimi i të dhënave personale për qëllime të evakuimeve, përfshirë evakuimin mjekësor, menaxhohet nga personeli i Njësisë mjekësore të EULEX Kosova. Emrat e pjesëtarëve të stafit të evakuuar nuk duhet t'i zbulohen asnjë pjesëtari tjetër të stafit, përveçse në bazë të nevojës për të ditur. Emrat e pjesëtarëve të stafit të evakuuar mund t'u zbulohen autoriteteve të vendeve nikoqire dhe fqinje në mënyrë që të përmbushen kërkesat e shëndetit publik dhe të udhëtimit.
5. Informatatat rreth vaksiminim potencial 
Pas çdo kërkese të autoriteteve nikoqire ose CPCC, EULEX Kosova do të mbledhë dhe përpunojë të dhënat personale të kërkuara për qëllime planifikimi për t'u përgatitur për shpërndarjen efikase të vaksinës. Të dhënat mund të transferohen në institucionet përkatëse të autoriteteve nikoqire. Përpunimi i të dhënave nuk paraqet në asnjë mënyrë pëlqimin e personelit për t'u vaksinuar.

EULEX Kosova do të mbledhë të dhënat se kush është i vaksinuar në mënyrë që të sigurojë aranzhime të udhëtimeve të papenguara për stafin. Informacioni se kush është i vaksinuar do të përpunohet nga Këshilltari(ët) mjekësor..

6. Përpunimi i të dhënave personale për qëllime të dizinfektimit të zyrave 
Në përputhje me masat e sigurisë të vendosura për situatën emergjente me virusin korona, zyrat e pjesëtarëve të stafit të infektuar apo të dyshuar se janë të infektuar me COVID-19 duhet të dezinfektohen. Për të kryer detyrat e nevojshme, shefi i shërbimeve teknike të EULEX-it dhe/ose njësisë së menaxhimit të ndërtesave, duhet të marrin numrat e zyrës për rastet e dyshuara/të mundshme/të konfirmuara nga këshilltari(ët) mjekësor i EULEX Kosova. Nuk do të ketë ruajtje apo transmetim të mëtejshëm të këtij informacioni dhe vetëm numrat e zyrës do të përpunohen. 


	4. KONTROLLUESI I OPERACIONIT TË PËRPUNIMIT

	Kontrolluesi që përcakton qëllimin dhe mënyrat e operacionit të përpunimit është EULEX Kosova. Stafi dhe njësitë e identifikuara në pjesët 3 dhe 5 janë përgjegjës për menaxhimin e operacionit të përpunimit të të dhënave personale, i cili është nën mbikëqyrjen e Shefit të Misionit. 

	5. MARRËSIT E TË DHËNAVE

	Marrësit e të dhënave personale mund të përfshijnë:

· Shefi i Misionit EULEX Kosova;

· Këshilltari(ët) mjekësor të EULEX Kosova;

· Stafi i përcaktuar i Njësisë mjekësore të EULEX-it;

· Pjesëtarit e stafit të dedikuar të EULEX Kosova SDCD;  

· Stafi i përcaktuar i ekipit të menaxhmentit të lartë të EULEX Kosova; 

· Stafi i përcaktuar i Departamentit të burimeve njerëzore të EULEX-it në rastet e përcaktuara në pjesën 3;
· Stafi i përcaktuar i Njësisë për menaxhimin e ndërtesave të EULEX-it në rastet e përcaktuara në pjesën 3;
· Taskforca e CPCC për COVID;
· Autoritetet e vendeve nikoqire dhe fqinje me qëllim të respektimit të kërkesave për shëndetin publik dhe për udhëtime (vetëm për operacionet MEDEVAC);

· Institucionet dhe shërbimet vendore të kujdesit shëndetësor; 

· Furnitorët e jashtëm të përzgjedhur me procedura të prokurimit në rastet e evakuimeve mjekësore, duke e pasur parasysh ndjeshmërinë e të dhënave shëndetësore, ato duhet të përpunohen vetëm nga këshilltari(ët)mjekësor. Megjithatë, gjatë emergjencës COVID-19, stafi tjetër i EULEX KOSOVA mund të ketë nevojë të përpunojë të dhëna shëndetësore për qëllime si për gjurmim të kontratave, evakuime mjekësore, respektim të kritereve të vendeve nikoqire dhe të të tjerëve. Stafi që merret me këto procedura të sigurisë apo administrative duhet të nënshkruajnë një deklaratë specifike të konfidencialitetit dhe atyre duhet t’iu rikujtohen obligimet e tyre për konfidencialitet në baza të rregullta. Stafi që ka nevojë të nënshkruajë deklaratën specifike të konfidencialitetit identifikohet nga ana e kontrolluesit të të dhënave.
EULEX KOSOVA mund t'u drejtohet vendeve të treta dhe autoriteteve të tyre për të organizuar transportin/fluturimet e riatdhesimit, të marrin autorizimet për hyrje, zgjatjen e vizave, kartat e MPJ-së, ose për të komunikuar informacione të tjera të kërkuara nga autoritetet e vendeve nikoqire ose fqinje.

Të dhënat personale mund të transferohen në vendet e treta. Përderisa EULEX KOSOVA mund të transferojë të dhëna personale në vendet e treta, EULEX KOSOVA ndjek kriteret e përcaktuara në PSO për mbrojtjen e të dhënave personale. Nuk ka asnjë arsye për të supozuar se interesat legjitime të subjekteve të të dhënave mund të paragjykohen dhe është proporcionale që të dhënat personale të transmetohen për qëllimin specifik të përcaktuar më sipër.

	6. DHËNIA, QASJA DHE KORRIGJIMI I TË DHËNAVE

	Ju keni të drejtë t’i qaseni të dhënave tuaja personale dhe të drejtë të korrigjoni të dhënat personale të pasakta apo të mangëta, si dhe të kërkoni largimin e të dhënave tuaja personale, nëse ato janë mbledhur në mënyrë të paligjshme, kërkesë kjo që do të zbatohet brenda 10 ditëve pasi ajo të jetë konsideruar legjitime. Nëse keni ndonjë pyetje rreth përpunimit të të dhënave tuaja personale, ju mund t’i drejtoni ato në kutinë postare funksionale: info@eulex-kosovo.eu
 

	7. baza ligjore për OPERACIONIN e përpunimit

	Baza ligjore:
· Veprimi i përbashkët i Këshillit 2008/124/CFSP, datë 4 shkurt 2008, së bashku me Veprimet e Përbashkëta dhe Vendimet pasuese të Këshillit për ndryshimin dhe zgjatjen e Veprimit të Përbashkët 2008/124/CFSP, i fundit Veprimi i Këshillit (CFSP) 2021/904

· Plani operacional i rishikuar (EEAS(2021/540 datë 18/05/2021)

· Udhëzimi i Komandantit të Operacioneve Civile 12/2018 për PSO rreth Mbrojtjes së të dhënave personale
· Doracaku për sigurinë në teren për mbrojtjen e personelit, pasurive, burimeve dhe informacioneve të misioneve civile të CSDP.
· Plani i Misionit për sigurinë.

· Udhëzimet e Komandantit të Operacioneve Civile 27/2020, 28/2020 dhe udhëzimet e tjera për trajtimin e situatës emergjente COVID-19.

· Udhëzimi i Komandantit të Operacioneve Civile 12/2018 për PSO rreth Përpunimit të të dhënave personale.
· PSO për mbrojtjen e të dhënave personale (2019/EULEX/0002-01).


	8. KUFIZIMI KOHOR PËR RUAJTJEN E TË DHËNAVE 

	Të dhënat, duke përfshirë të dhënat e lidhura me shëndetin, të mbledhura në kontekstin e situatës emergjente me COVID-19 synohen të mbahen jo më gjatë se sa është e nevojshme për atë qëllim specifik. Të dhënat duhet të mbahen vetëm për sa kohë që situata e krizës në lidhje me pandeminë ruhet me mbajtjen teknike të mëvonshme deri atëherë kur të dhënat detektohen, shkatërrohen ose anonimizohen. 
Të dhënat mbahen për periudhën specifike si në vijim:

· Të dhënat në lidhje me infektimin ose faktorët e rrezikut të dhëna nga vizitorët e mundshëm (nëse ka) përpara takimeve, të mbajtura përpara masave të mbylljes, mbahen për 14 ditë (afati kohor i caktuar dhe më pas i rregulluar sipas udhëzimeve të ECDC dhe OBSH) përveç nëse është e nevojshme që ky informacion të mbahet më të gjatë për qëllime të mbrojtjes së shëndetit publik.

· Të dhënat në lidhje me gjurmimin e kontakteve mbahen derisa të nevojiten masat përcjellëse të sigurisë dhe masat e tjera.

· Informacioni mjekësor të ndërlidhura me emergjencën, duke përfshirë gjendjet shëndetësore përcjellëse siç përcaktohen në udhëzimet CivOpsCmdr për stafin e rrezikuar, dhe të dhënat mjekësore për pjesëtarët e stafit pozitiv me COVID-19 do të mbahen si pjesë e sistemit të dosjeve mjekësore.

· Të dhënat e kontrolluara me rastin e hyrjes në selinë kryesore për qëllime standarde të kontrollit të qasjes mbahen në përputhje me periudhat e zakonshme për mbajtjen e të dhënave për kontroll të qasjes. 
Në rast të ndonjë aksidenti, ngjarjeje ose kërkese nga autoritetet lokale, subjektet e të dhënave ose individë të tjerë të interesuar, të dhënat personale do të ruhen deri në skadimin e pretendimeve ligjore që rrjedhin nga hetimet ose në përfundimin e veprimeve pasuese. Kjo përfshin rastet në pritje, ankesat dhe vendimet gjyqësore për të lejuar shterjen e të gjitha mjeteve juridike. Të dhënat personale nuk duhet të mbahen më gjatë se 5 vjet pas gjykimit të plotfuqishëm në lidhje me rastet në pritje. 


	9. KONTAKTI I MBROJTJES SË TË DHËNAVE: KËSHILLTARI I MISIONIT PËR MBROJTJEN E TË DHËNAVE

	Në rast të ndonjë pyetje rreth mbrojtjes së të dhënave tuaja personale, ju mund të kontaktoni edhe Këshilltarin e Misionit për mbrojtjen e të dhënave (KMMDh)– këshilltarin ligjor - në emailin funksional të Misionit: MDPA@eulex-kosovo.eu
 

	10. MJETET JURIDIKE

	Ju në çdo kohë keni të drejtë për mjete juridike të cilat mund t’i drejtoni tek Shefi i Misionit në EULEX Kosova, duke kopjuar KMMDh (këshilltarin ligjor).




